
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ
<----> <------------> 2013 թվական N ----  -Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ  11-Ի ԹԻՎ 319-Ա ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Ղեկավարվելով «Պետական գույքի մասնավորեցման /սեփականաշնորհման/ մասին» Հայաստանի Հանրապետության օրենքի և <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասի պահանջներով` Հայաստանի Հանրապետության կառավարությունը ո ր ո շ ու մ  է.
1. Հայաստանի Հանրապետության կառավարության 2004 թվականի մարտի 11-ի «Պետական գույքը մասնավորեցնելու մասին» թիվ 319–Ա որոշման 5-րդ կետի «ա» ենթակետում կատարել հետևյալ փոփոխությունը և լրացումը.

1) հինգերորդ պարբերությունը շարադրել հետևյալ խմբագրությամբ.

«Մինչև 2016 թվականը «Դվին» հյուրանոցային համալիրը վերակառուցելու, արդիականացնելու և ժամանակակից չափանիշներին համապատասխանեցնելու նպատակով կատարել 13.6 մլն ԱՄՆ-ի դոլարին համարժեք  ՀՀ դրամի չափով ներդրում,այդ թվում՝ 

2013 թվականի ընթացքում՝ 850.000 (ութ հարյուր հիսուն հազար) ԱՄՆ-ի դոլարին համարժեք ՀՀ դրամի, 
2014 թվականի ընթացքում՝ 3.970.000 (երեք միլիոն ինը հարյուր յոթանասուն հազար) ԱՄՆ-ի դոլարին համարժեք ՀՀ դրամի, 
2015 թվականի ընթացքում՝ 8.780.000 (ութ միլիոն յոթ հարյուր ութանասուն հազար)ԱՄՆ-ի դոլարին համարժեք ՀՀ դրամի  չափով ներդրում:».

2) Ենթակետը լրացնել նոր պարբերություններով՝ հետևյալ բովանդակությամբ.

     «Սահմանված ժամկետում գնորդի կողմից պայմանագրով նախատեսված հերթական ներդրումն ամբողջությամբ չկատարելու դեպքում վերջինս պարտավորվում է տվյալ ներդրումը կատարելու համար նախատեսված ժամկետի ավարտից հետո մեկամսյա ժամկետում պետական բյուջե վճարել տուգանք՝ չկատարված  ներդրումների գումարի  6%-ի չափով:

      Յուրաքանչյուր տարվա  չկատարված ներդրման մասն ավելանում է ժամանակացույցով սահմանված հաջորդ տարվա ներդրման գումարին, և  այն սահմանված ժամկետում ամբողջությամբ չկատարելու դեպքում գնորդը պարտավորվում է նախատեսված ժամկետի ավարտից հետո մեկամսյա ժամկետում պետական բյուջե վճարել տուգանք՝ չկատարված  ներդրումների գումարի  6%-ի չափով:

     
Ժամանակացույցով սահմանված ներդրումների կատարման վերջնական ժամկետի ավարտից հետո /մինչև ներդրումների ամբողջական կատարումը/ Գնորդը պարտավոր է յուրաքանչյուր տարվա ավարտից հետո մեկամսյա ժամկետում պետական բյուջե վճարել տուգանք՝ չկատարված ընդհանուր ներդրումների գումարի  6%-ի չափով:

    
Ժամանակացույցով սահմանված վերջնական ժամկետի ավարտից հետո, պարտավորություններն ամբողջությամբ չկատարելու դեպքում, գնորդը պարտավոր է ՀՀ կառավարության կողմից առաջարկվող նոր ներդրողին օտարել «Դվին» հյուրանոցային համալիր» ՓԲԸ-ի բաժնետոմսերի (այսուհետ՝ բաժնետոմսեր) 100 %-ը կամ դրանց մի մասը (ըստ ՀՀ կառավարության պահանջի)՝ միջազգային ճանաչում ունեցող անկախ գնահատողի կողմից գնահատված բաժնետոմսերի լիկվիդային շուկայական արժեքից 20% նվազեցված գնով /ներառյալ բոլոր տեսակի հարկերը/: Բաժնետոմսերի վաճառքի գինը պետք է նվազեցվի նաև գնահատման ծախսերի չափով: Մինչև ՀՀ կառավարության կողմից համապատասխան առաջարկություն ներկայացնելը Գնորդը կարող է բաժնետոմսերն օտարել իր նախընտրած ներդրողին:
     
Նոր ներդրողը ստանձնում է պայմանագրով նախատեսված գնորդի պարտավորությունները, այդ թվում՝ մինչև ներդրումների ամբողջությամբ կատարումը յուրաքանչյուր տարի պետական բյուջե սահմանված կարգով և չափով տուգանքի վճարումը:»:
2. Գնորդը պարտավոր է բաժնետոմսերի վաճառքի գումարից պետական բյուջե վճարել ժամանակացույցով սահմանված ներդրումները չկատարելու հետևանքով  առաջացած և սահմանված ժամկետում չվճարված տուգանքը, եթե այն առկա է:

3. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո տասնօրյա ժամկետում մասնավորեցման պայմանագրում կատարել սույն որոշման 1-ին կետից բխող համապատասխան փոփոխություններ:
	<< Հայաստանի Հանրապետության կառավարության 2004 թվականի մարտի 11-ի թիվ 319-Ա որոշման մեջ լրացում և փոփոխություն կատարելու մասին>>

ՀՀ կառավարության որոշման նախագծի հիմնավորում   

	1.
	Անհրաժեշտությունը

	
	ՀՀ կառավարությանն առընթեր պետական գույքի կառավարման վարչության  իրավաբանական ծառայության և <<Դվին>> հյուրանոցային համալիր>> ՓԲԸ-ի գնորդ <<Սի Սի Ջի Կովկասյան կոմունիկացիոն խումբ>> ՍՊԸ-ի /այսուհետ՝ գնորդ/ միջև կայացած բանակցությունների ընթացքում ձեռք բերված համաձայնությամբ առաջարկվել է լրացում և փոփոխություն կատարել ՀՀ կառավարության 2004 թվականի մարտի 11-ի թիվ 319-Ա որոշման մեջ, որով գնորդը պարտավորվել է վարչության հետ կնքել պայմանագիր՝ նախագծում ամրագրված պայմանների առկայության պարագայում: 

	2.
	 Ընթացիկ իրավիճակը և խնդիրները

	
	ՀՀ կառավարության 11.03.2004թ. թիվ 319-Ա որոշմամբ <<Դվին>> հյուրանոցային համալիր>> ՓԲԸ-ի բաժնետոմսերն ուղղակի վաճառքի ձևով 100.0 հազ. ԱՄՆ-ի դոլարին համարժեք դրամով մասնավորեցվել են <<Կովկասյան կոմունիկացիոն խումբ>> ՓԲԸ-ին /ներկայիս <<Սի Սի Ջի Կովկասյան կոմունիկացիոն խումբ>> ՍՊԸ/: ՀՀ ԿԱ ՊԳԿ վարչության և գնորդի միջև 2004թ. մայիսի 14-ին կնքված՝ <<Դվին>> հյուրանոցային համալիր>> ՓԲԸ-ի պետական սեփականություն հանդիսացող բաժնետոմսերի առուվաճառքի /մասնավորեցման/ մասին թիվ 686-Ու պայմանագրով /որոշման 5-րդ կետի ա) ենթակետ/ գնորդը պարտավորվել է պայմանագրի կնքումից հետո 5 տարվա ընթացքում <<Դվին>> հյուրանոցային համալիրը վերակառուցելու, արդիականացնելու և ժամանակակից չափանիշներին համապատասխանեցնելու նպատակով կատարել մինչև 30.0 մլն ԱՄՆ-ի դոլարին համարժեք դրամի չափով, սակայն ոչ պակաս 10.0 մլն ԱՄՆ դոլարին համարժեք դրամի չափով ներդրում: 

Գնորդի կողմից ներդրումային պարտավորությունները չեն կատարվել: Վերոնշյալ պայմանագրերով գնորդի կողմից պարտավորությունների չկատարմանը վերաբերող դրույթները հստակ չեն սահմանվել, մասնավորապես, պարտավորությունների չկատարման համար տույժ-տուգանքների կիրառման պայմանները չեն ներառվել, ինչպես նաև չի ներառվել պայմանագրային պարտավորությունների չկատարման հիմքով դատարան դիմելու իրավունքը, քանի որ պայմանագիրը կնքվել է մինչև ՀՀ կառավարության 2004թ. օգոստոսի 26-ի <<Պետական գույքի մասնավորեցման /առուվաճառքի/ պայմանագրերում պարտավորությունների ամրագրման և դրանց կատարման վերահսկման գործընթացը կանոնակարգելու մասին>> թիվ 1955-Ն որոշման ընդունումը և որոշման 1-ին կետով նախատեսված` պետական գույքի մասնավորեցման պայմանագրի տիպային ձևը հաստատելը:

Ելնելով վերոգրյալից՝ առաջարկվում է լրացում և փոփոխություն կատարել ՀՀ կառավարության 2004 թվականի մարտի 11-ի թիվ 319-Ա որոշման մեջ, ներդրումների կատարման ժամկետների փոփոխության հետ միասին սահմանելով գնորդի կողմից պարտավորությունների չկատարման դեպքում, տույժ, տուգանքների կիրառում:



	3.
	Տվյալ բնագավառում իրականացվող քաղաքականությունը 

	
	-------------------------------------------

	4.
	 Կարգավորման նպատակը և բնույթը 

	
	Նպատակը` իրավական ակտում փոփոխություն կատարելով, ակտում սահմանված դրույթները /ժամկետները/ ընթացիկ իրավիճակին համապատասխանեցնելն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Ներդրումների ավելացում:


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Հայաստանի  Հանրապետության կառավարության 2004 թվականի մարտի 11-ի N 319-Ն որոշման մեջ լրացում և փոփոխություն կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ պետական և ՏԻՄ բյուջեներում եկամուտների էական ավելացում չի նախատեսվում: 


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունմամբ փոփոխություն կկատարվի ՀՀ կառավարության 2004 թվականի մարտի 11-ի N 319-Ն որոշման մեջ: 

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	--------------------------------------------------------------------------------------------------------------


	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ Ֆինանսների նախարարություն
	24.01.2013թ.

1/9.2/723-13
	Դիտողություններ և առաջարկություններ չունեն:
	-
	-

	ՀՀ արդարադատության նախարարություն
	04.03.2013թ.

01/1179-13
	 Որոշման նախագծի նախաբանն անհրաժեշտ է խմբագրել  հղում կատարելով  «Պետական գույքի մասնավորեցման /սեփականաշնորհման/ մասին» Հայաստանի Հանրապետության օրենքին, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
	Հաշվի է առնվել:
	Նախագծի նախաբանը խմբագրվել է:




















